
SKICHIK SANOAT ZONALARINI 

BARPO ETISH VA 
RIVOJLANTIRISH OMILLARI VA 
HOZIRGI HOLATINING TAHLILI

Samijonov Musobek G‘ayratjon o‘g‘li
TDIU, “Yashil iqtisodiyot va barqaror biznes” kafedrasi

tayanch doktoranti
 

Annotatsiya: Ushbu maqolada kichik sanoat zonalarining barpo etilishi asoslari va mamlakatning iqtisodiy o‘sishiga ta’siri 
hamda ahamiyati yoritilgan, shuningdek, rivojlanayotgan mamlakatlar sanoatining YaIMdagi ulushini oshirish bo`icha 
dolzarb fikrllar yuritilgan.

Kalit so‘zlar: kichik sanoat zonalari, kichik biznes va xususiy tadbirkorlik, sanoat, xorijiy investitsiyalar, investitsion muhit, 
sanoat mahsulotlari.
Abstract: In this article, the foundations of the establishment of small industrial zones and their influence and importance 
on the economic growth of the country are highlighted, as well as actual ideas on increasing the share of the industry in 
the GDP of developing countries are discussed.

Key words: small industrial zones, small business and private entrepreneurship, industry, foreign investments, investment 
environment, industrial products.
Аннотация: В данной статье освещены основы создания малых промышленных зон, их влияние и значение на 
экономический рост страны, а также обсуждаются актуальные идеи по увеличению доли промышленности в ВВП 
развивающихся стран.

Ключевые слова: малые промышленные зоны, малый бизнес и частное предпринимательство, промышленность, 
иностранные инвестиции, инвестиционная среда, промышленная продукция.

K I R I S H
Bugungi kunda mamlakatlar iqtisodiyotining rivojlanishida sanoatning o‘rni beqiyosdir. Sanoatni rivojlanti-

rish hamda ishlab chiqarilgan sanoat mahsulotlarini eksport qilish orqali mamlakatdagi xorijiy valyutaga bo‘lgan 
talabni qondirish hamda asosi sifatida xorijiy investitsiyalarni ko‘rishmoqda. To‘g‘ridan-to‘g‘ri xorijiy investitsi-
yalar globallashuvning asosiy drayveri bo‘libgina qolmay globallashuv jarayonlarida iqtisodiyotni mustahkam-
lashda muhim ro‘lni o‘ynaydi. U mamlakatlarning ishlab chiqarish jarayonini qo‘shimcha kapital bilan ta‘minlaydi 
va iqtisodiy o‘sish darajasini oshirishda bevosita ishtirok etadi.

Yangi raqobatbardosh ishlab chiqarishlar va kichik korxonalarning rivojlantirilishini davlat tomonidan 
qo‘llab-quvvatlash bo‘yicha uzluksiz ravishda amalga oshirilayotgan chora-tadbirlar doirasida 150 ta kichik 
sanoat zonalari tashkil qilingan bo‘lib, ularning hududida har yili jami 1,7 trln so‘mdan ortiq qiymatdagi mahsu-
lotlarni ishlab chiqarish hajmiga ega bo‘lgan 1 691 ta kichik korxona faoliyat yuritadi va 27 mingdan ziyod ish 
o‘rinlari yaratildi.

Kichik sanoat zonalari faoliyatini muvofiqlashtirish va boshqarish tizimini yanada takomillashtirish, ularning 
ishtirokchilari uchun faoliyat yuritish sharoitlarini sifat jihatidan yaxshilash va mahsulotlarni sotishga ko‘mak-
lashish, investitsiyalar jalb qilinishini faollashtirish, avvalambor foydalanilmayotgan, faoliyat yuritmayotgan 
ishlab chiqarish maydonlari negizida tashkil qilinayotgan importbop mahsulotlarni chiqarish bo‘yicha zamonaviy 
ishlab chiqarishlarning joriy etilishini jadallashtirish, ushbu asosda yangi turg‘un ish joylari tashkil etilishini 
ta’minlash va aholi daromadini oshirish maqsadida:

a) kichik sanoat zonalari faqatgina transport va muhandislik-kommunikatsiya infratuzilmasi mavjud yoki 
o‘tkazish oson bo‘lgan faoliyat yuritmayotgan korxonalar negizida va qishloq xo‘jaligiga mo‘ljallan-
magan bo‘sh yer maydonlarida tashkil qilish;

b) yer uchastkalarini berish qonunchilikda belgilangan tartibda elektron onlayn-auksion orqali amalga 
oshirish;

d) kichik sanoat zonasi ishtirokchisi tomonidan investitsiya loyihasini kichik sanoat zonasida joylashtirilgan 
kundan e’tiboran uch oy mobaynida amalga oshirish bo‘yicha chora-tadbirlar ko‘rilmaganligi, shun-
ingdek, obyektdan shartnomada ko‘rsatilgan maqsadga nomuvofiq foydalanilganligi shartnomaning bir 
tomonlama tartibda bekor qilinishiga asos bo‘lishi;

Kichik sanoat zonalarning barpo etilishidan asosiy maqsad quyidagilar: 
● investitsiyalar jalb qilish uchun sharoitlarni yaxshilash; 
● investitsiya loyihalarini jadal amalga oshirishni ta’minlash;
● yangi ish o‘rinlarini tashkil etish va aholi daromadlarini oshirish dolzarbdir.

M A V Z U G A  O I D  A D A B I Y O T L A R  T A H L I L I
Mintaqada sanoatni rivojlantirish sohasi bo‘yicha yetakchi olimlar: S.Yu.Glazyev, R.S.Granberg va Mazilov 

mintaqa sanoat kompleksini intensiv rivojlantirishga olib keladigan innovatsion omilni eng asosiy omil sifatida 
o‘rganadilar.

Yuqoridagi omillarni umumlashtirish va tizimlashtirish orqali KSZni barpo etish va rivojlantirishga ta’sir etu-
vchi quyidagi omillar tasnifini taklif etish mumkin: yuqoridagi yondashuvlarni umumlashtirish va tizimlashtirish 
KSZlarni barpo etish va rivojlantirshga ta’sir etuvchi omillar tasnifini tuzishga asos bo‘ldi.

1-jadval: KSZlarni barpo etish va rivojlantirishga ta’sir etuvchi omillar tasnifi*
Tashqi omillar Ichki omillar

tabiiy omillar:

• iqlim o‘zgarishlari;

• geografik joylashuvi;

• ekologiya talablari;

• tabiiy resurslardan foydalanish

imkoniyatlari (xomashyo resurslari zaxirasi va uni oshirish 
imkoniyatlari, xomashyo ta’minoti bilan shug‘ulla-nuvchi 
korxonalarning imkoniyatlari, ishonchliligi, muqobil 
ta’minotchilarning mavjudligi, bozorda o‘rindosh resurslar 
mavjudligi).

• mehnat resurslari:

malakali kadrlar bilan ta’minlash imkoniyatlari (malaka 
darajasi, ish haqi, darajasi, jinsi, yoshi.

• marketing omili:

mahsulotga talab hajmi, talabning barqarorligi, tashqi talab 
(mahsulotni eksport qilish, eksport qilish imkoniyatlari).

• davlat tomonidan tartibga solish

omili: pul-kredit, byudjet-soliq, davlatning bojxona, 
monopoliyaga qarshi siyosati, 

• moliyaviy omil: moliyaviy resurslarni jalb etish imkoniyati, 
foiz stavkasi, moliyaviy lizing xizmatidan foydalanish 
imkoniyati, kszlarni barpo etishda davlat-xususiy sektor 
sherikchiligidan foydalanish.

• bozor omili: raqobatchi korxonalar mavjudligi, raqobat 
muhiti, o‘rindosh tovarlar mavjudligi, sug‘urtalash xizmati.

• texnologik: yuqori unumdorli, rivojlangan xorijiy davlatlar 
texno-logiyalarini olish imkoniyatlari, xorijiy korxonalar 
bilan qo‘shma korxona tazish imkoniyatlari, kszga xorijiy 
investitsiyalarini jalb etish imkoniyatlari.

• Infratuzilma elementlari mavjudligi: gaz, suv, elektr 
energiyasi, KSZni magistral transport yo‘llariga chiqish 
yo‘llari mavjudligi;

• KSZ da joylashgan korxonalarning

o‘zaro iqtisodiy munosabatlari: KSZ tarkibidagi korxonalar 
o‘rtasidagi raqobat darajasi va shu bilan birga boshqa 
tashqi korxonalar bilan bo‘ladigan raqobat darajasi.

• Kooperatsion aloqalar:

KSZ tarkibidagi korxonalar o‘rtasidagi ishlab chiqarish 
aloqalari, KSZdan tashqaridagi korxonalar bilan bo‘la-
digan ishlab chiqarish bo‘yicha aloqalar.

• Ijtimoiy omil: KSZ da ovqatlanish uchun oshxona, do‘kon, 
meditsina xizmati, avtomobilь turar joyi, pochta xizmati.

• Axborot omili: ilg‘or, unumdor

texnologiyalar, innovatsiyalar to‘g‘risi-da axborot olish 
imkoniyati, patentlar bozoridan foydalanish bo‘yicha 
axborot, bozor kon’yunkturasi to‘g‘risida axborot olish, 
mahsulot eksporti bilan shug‘ullanuvchi korxonalar 
to‘g‘risida, ilmiy tadqiqot va malakali kadrlar tayyorlovchi 
ta’lim muassasalari to‘g‘risida ax-borot olish imkoniyatlari.

• Innovatsion omil: yangi texnologiyalarni yaratish 
imkoniyati, yangi mahsulotni ishlab chiqarish (mahsulot 
innovatsiyasi); mavjud texnologiyani yangilash va uning 
samaradorligini oshirish; ishlab chiqarilayotgan mahsulot 
sifatini oshirish (jarayon innovatsiyasi).

*Jadval muallif tomonidan mahalliy professor-o‘qituvchilar tomonidan yozilgan adabiyotlar asosida tayyorlangan.

Ushbu taklif etilayotgan omillar tasnifi KSZlarni barpo etish va rivojlanishga ta’sir etuvchi barcha omillarni 
hisobga oladi. Omillarning ta’sir ko‘rsatishi bo‘yicha muhimligi nuqtayi nazaridan qarasak, biz yuqoridagi 
yetakchi olimlarning fikriga qo‘shilgan holda innovatsiya omilini birinchi o‘ringa qo‘yamiz. Innovatsion omil bu 

Skorxonalarning istiqbolda rivojlanishini ta’minlovchi asosiy, hal qiluvchi omil hisoblanadi. Innovatsiya omilidan 

to‘laqonli foydalanish katta mablag‘ bilan bog‘liq bo‘lgani uchun KSZlarda bu omildan foydalanish juda past 
darajada deyish mumkin. Hozirgi kunda KSZlarni rivojlantirish, raqobatbardosh va eksportbop mahsulot ishlab 
chiqarish ko‘p jihatdan kichik biznes subyektlari tomonidan foydalanilayotgan texnologiya, uskuna va malakali 
kadrlarga bog‘liq bo‘lib qolmoqda. 

KSZlar murakkab iqtisodiy tizimni tashkil etadi va unga juda ko‘p omillar ta’sir qiladi. Ushbu omillarni 
aniqlash va tizimlashtirish KSZlarni barpo etish va rivojlantirishning asosiy yo‘nalishlarini aniqlash hamda 
KSZlar faoliyatini davlat tomonidan tartibga solishning yondashuvlari va vositalarini tanlashda muhim axborot 
bazasi bo‘lib xizmat qiladi.

KSZni yagona tizim sifatida o‘rgansak, uni barpo etish va rivojlantirishga ta’sir qiluvchi barcha omillarni 
hisobga olish lozimdir. Bunday omillar tizimni tashkil etuvchi omillar sifatida o‘rganiladi va ular ichki va tashqi 
omillarga bo‘linadi. Atrof-muhit va jamiyatning sanoat zonasini barpo etishga ta’siri tashqi omil sifatida ko‘rib 
chiqiladi. Tashqi omillarga quyidagilarni kiritish mumkin:

● tabiiy iqlim (iqlim o‘zgarishlari, geografik joylashuv, ekologiya talablari, tabiiy resurslardan foydalanish 
imkoniyatlari) omillar;

● siyosiy (geosiyosiy holat, siyosiy barqarorlik, millatlararo totuvlik, terrorizm) omillar;
● ijtimoiy (ijtimoiy holat, aholining bandlik darajasi, demografik holat, aholini sotib olish qobiliyati, aholi 

sog‘lomligi) omillari;
● davlat tomonidan tartibga solish omili: (pul-kredit, byudjet-soliq, davlatning bojxona siyosati, monopoli-

yaga qarshi siyosat, hududiy iqtisodiy siyosat, davlat tomonidan kichik biznes va iqtisodiyotning ustuvor 
tarmoqlari va yo‘nalishlarini qo‘llab-quvvatlash darajasi, faoliyat turlarini litsenziyalash va mahsulotni 
sertifikattsiyalash, ijtimoiy va milliy xavfsizlikni ta’minlashni amalga oshirish talablari bajarilishini nazorat 
qilish);

● resurs omillari (kerakli mehnat va moddiy resurslarni jalb etish imkoniyati);
● bozor omillari: raqobatchilar va erkin raqobat muhiti mavjudligi, mahalliy iste’molchilarning mahsulotga 

talabi, umumun, respublikada shu mahsulotga bozor bo‘yicha talab mavjudligi;
Shunday qilib, omillar tahliliga ko‘ra, ko‘pchilik mualliflar omillarni tashqi va ichki omillarga ajratadilar. O‘z 

navbatida, bu omillar to‘rtta: iqtisodiy, texnologik, ijtimoiy va siyosiy guruhga ajratib ko‘rsatilmoqda.

1-rasm: KSZni barpo etish va rivojlantirishga ta’sir qiluvchi omillarning tasniflanishi

Yangi, ilg‘or xorijiy davlatlarda ishlab chiqilgan texnologiyalarga asoslangan ishlab chiqarishni yo‘lga 
qo‘ygan kichik sanoat korxonalari yoki kichik biznes subyektlari barqaror faoliyat yuritishiga erishishi mumkin. 
Shu sababli KSZlarda faoliyat yurituvchi kichik sanoat korxonalari va kichik biznes subyektlarining oldida turgan 
asosiy to‘siq, bu ularning daromadi pastligi, yangi samarali xorijiy texnologiyalarni sotib olish imkoniyatlari, ilmiy 
tadqiqot ishlariga investitsiya kiritishning cheklanganligidir. Natijada zona qatnashchilarining ko‘pchilik qismi 
eskirgan, ortiqcha xarajat talab etuvchi uskuna va texnologiyalardan foydalanishiga to‘g‘ri kelmoqda. Bunday 
salbiy holatning oldini olish uchun KSZ korxonalarini modernizatsiya qilish, eskirgan asosiy fondlarni yangi tex-
nologiya va uskunalar bilan almashtirish zonalarning iqtisodiy rivojlanishini ta’minlovchi yo‘llardan biri bo‘ladi. 
Shu o‘rinda xorijy investitsiyalarning o‘rni va ahamiyati naqadar yuqori ekanligini bilishimiz mumkin.

T A D Q I Q O T  M E T O D O L O G I YA S I
Mazkur tadqiqotda bir qator onlayn ma’lumotlar bazalaridagi ilmiy manbalarda o‘z aksini topgan unumli 

bandlik va kambag‘allikni qisqartirish masalalariga taaluqli empirik va konseptual tadqiqotlar o‘rganildi va 
ulardagi ilmiy yondoshuvlar tizimlashtirildi. Shuningdek, tadqiqot ishida tizimli tahlil, tarixiylik va mantiqiylik, 
induksiya va deduksiya, analiz va sintez, qiyosiy tahlil, monografik tahlil va guruhlash usullari qo‘llanildi. 

T A H L I L  V A  M U H O K A M A 
Mamlakatimizning 2017‒2021-yildagi sanoat ko‘rsatkichlarini tahlil qilganimizda sanoat mahsulotlarini 

ishlab chiqish yildan-yilga oshib borgan.

1-grafik: Sanoatning asosiy ko‘rsatkichlari

2-jadval: Sanoatning asosiy ko‘rsatkichlari 2017–2021-yy.

Ko‘rsatkichlar 2017-y. 2018-y. 2019-y. 2020-y. 2021-y.

Sanoat mahsuloti hajmi, mlrd. so‘m 148 816,0 235 340,7 322 535,8 368 740,2 451 633,9

Sanoat mahsuloti ishlab chiqarishning o‘sish 
sur’ati, o‘tgan yilga nisbatan foizda 105% 111% 105% 101% 109%

Sanoat mahsulotlari hajmi 2017‒2021-yillar davomida doimiy o‘sib kelgan. Eng yuqori o‘sish surati 2018-
yilda qayd etilgan 111% 2017-yilga nisbatan solishtirganda. Shuningdek, eng past o‘sish surati 2020-yil qayd 
etilgan bo‘lib, 2019-yilga nisbatan 101% ni tashkil qilgan va buni biz COVID-19, ya’ni pandemiya bilan bog‘lash-
imiz mumkin.

O‘zbekiston Respublikasi Iqtisodiyot vazirligidan olingan ma’lumotlarga ko‘ra, 2022-yil 1-yanvar holatiga 
holati bo‘yicha qarasak, respublika bo‘yicha faoliyat yurituvchi KSZlar soni 114 ta bo‘lib, ularning tarkibida jami 
1869 ta korxonalar mavjud. 

2021-yilda mamlakatimizda sanoat mahsulotlarinini ishlab chiqarish hajmi 43099,1 mlrd. so‘mni tashkil 
qilgan bo‘lsa, bundan 9,2%i, yoki 3964,4 mlrd. so‘m KSZ hissasiga to‘g‘ri kelgan.

Kichik sanoat zonalarida ishlab chiqarilgan sanoat mahsulotlari hajmi 2020-yilda 2694,2 mlrd.so‘mni, 
2021-yilda esa 3964,4 mlrd.so‘mni tashkil qilgan. O‘sish sura’ti bazis yilga nisbatan (2020-yil) qariyb 147,1%ni, 
yoki 1270,2 mlrd.so‘mni qayd etgan.

2022‒2026-yillar oralig‘ida sanoat mahsulotlarining YaIM tarkibidagi ulushini yanada oshirish ustuvor 
vazifa qilib olindi. Buning uchun, albatta, investitsiyalarning hajmini oshirishga to‘g‘ri keladi. Shu sababdan ham 
mamlakatimizda to‘g‘ridan-to‘g‘ri xorijiy investitsiyalarga bo‘gan talab yuqori. TTXIlarni mamlakatimizga jalb 
qilish imkoniyatlarini kengaytirish maqsadida o‘ygan besh yillik davr mobaynida ulkan ishlar amalga oshirildi. 
Xususan, qulay investitsion muhitni yaratilib berilishi, xorijiy investorlar uchun turli xil imtiyozlarning mavjudligi, 
ularning mamlakatimizdagi investitsion faoliyati huquqiy jihatdan kafolatlanganligini ko‘rishimiz mumkin. Buning 
natijasi o‘laroq sanoat mahsulotlari yildan-yilga ortib bormoqda, bu esa malakatimizda sanoat mahsulotlariga 
bo‘lgan ehtiyojni qondirishga asos bo‘lmoqda.

2-grafik: Kichik sanoat zonalarida ishlab chiqarilgan sanoat mahsulotlari hajmi 2020‒2021-yillar

2021-yilda respublikadan tashqari (eksport)ga yuklab jo‘natilgan sanoat mahsulot (tovar va xismat) lari 
miqdori jami 10322,3 mlrd.so‘mni tashkil qildi, shundan KSZda 1000,3 mlrd.so‘mni tashkil etdi. Bu esa umumiy 
eksport qilingan sanoat mahsulotlari hajmining 9,7% ulushiga teng.

Kichik sanoat zonalari hududlar bo‘yicha, shahar, shahar chetida va tumanlarda joylashuviga ko‘ra 
farqlansa, to‘g‘ri bo‘lardi. Hududlar iqtisodiy salohiyati, sanoat salohiyati ilmiy tadqiqot va oliy ta’lim muassa-
salari soni, resurslari, iqlim va boshqa sharoitlari bilan o‘zaro farq qiladi. Hududlarning iqtisodiy salohiyatini 
hududiy yalpi mahsulot bildirsa, sanoat salohiyatini hududda ishlab chiqarilgan sanoat mahsuloti ifodalaydi. 

Kichik sanoat korxonalariga investitsiyalarni jalb etishni takomillashtirish yo‘nalishlari bugungi kunda huku-
matimiz tomonidan hududlarda kichik biznes va xususiy tadbirkorlikni yanada rivojlantirish, uni yangi bosqichga 
ko‘tarishda institusional islohotlar amalga oshirilib kelinmoqda. 2017‒2021-yillarnining o‘zida kichik biznesni har 
tomonlama qo‘llab-quvvatlash, preferensiyalar berish, biznesni boshlash va uni davom ettirish bo‘yicha qulay-
likliklar, imtiyozlarni amalga oshirish bo‘yicha ko‘pgina yangi huquqiy-me’yoriy hujjatlar kuchga kirdi. Bularning 
samarasi o‘laroq, yalpi ichki mahsulot hajmi 2021-yilda 7,4 foiz, sanoat hajmi 8,7 foiz, qishloq xo‘jaligi hajmi 4 
foiz, asosiy kapitalga kiritilgan investitsiyalar 5,2 foiz, qurilish ishlari 6,8 foiz, chakana tovar aylanmasi 12,0 foiz, 
Tashqi savdo aylanmasi 16,0 foiz, eksport hajmi 10,0 foiz, import hajmi esa 20,4 foiz ga o‘sdi. 

3-grafik: 2017‒2021-yilllardagi jami YaIM (mlrd. so‘m)

4-grafik: O‘zbekiston Respublikasi yalpi ichki mahsulotining o‘sish sur’atlari

Statistik ma’lumotlarga ko‘ra, 2021-yilda O‘zbekiston Respublikasi YaIM hajmi joriy narxlarda 734 587,7 
mlrd.so‘mni tashkil etdi va 2020-yil bilan taqqoslaganda 7,4% ga o‘sdi. 

Aholi jon boshiga hisoblaganda 2021-yilda YaIM hajmi 21 039,2 ming so‘mni (yoki 1 983,0 AQSH dollari 
ekvivalentda tashkil etdi va 2020-yil bilan taqqoslaganda 5,3% ga o‘sdi. Ushbu o‘sishlar mamlakat iqtisodiy-
otiga kiritilgan investitsiyalar hisobiga bo‘lgan. Buning isboti o‘laroq 2017‒2021-yillardagi investitsiyalarning 
statistik tahlilini ko‘rishimiz mumkin.

Yilning yanvar-dekabr oylarida O‘zbekiston Respublikasida iqtisodiy va ijtimoiy sohalarni rivojlantirish 
uchun jami moliyalashtirish manbalari hisobidan 245,0 trln. so‘m o‘zlashtirildi. Dollar ekvivalentida 23,1 mlrd. 
AQSH doll. o‘zlashtirilgan bo‘lib, 2020- yilga nisbatan 105,2 % ni tashkil etdi. 2021-yilning yanvar-dekabr 
oylarida asisiy kapitalga investitsiyalarning 61,9% I yoki 151,5 trln.so‘mi jalb etilgan mablag‘lar hisobidan moli-
yalashtirilgan bo‘lsa, korxona, tashkilot va aholining o‘z mablag‘lari hisobidan 38,1% yoki 93,5 trln.so‘m moli-
yalashtirilgan.

5-grafik: Asosiy kapitalga o‘zlashtirilgan investitsiyalar (trln. so‘m)

Jami investitsiyalar hajmida markazlashgan moliyalashtirish manbalari hisobidan moliyalashtirilgan asosiy 
kapitalga investitsiyalarning ulushi, 2020-yildagi ulushiga nisbatan 1,6% punktga kamayib, 18,3 % ni yoki 44,8 
trln.so‘mni tashkil etgan.

Mos ravishda, markazlashmagan moliyalashtirish manbaalari hisobidan 200,2 trln.so‘m yoki jami investit-
siyalarning 81,7 % investitsiyalari o‘zlashtirilib, 2020-yilldagi ko‘rsatkichiga nisbatan 1,6 % punktga ko‘paygan.

2021-yilning yanvar-dekabr oylarida korxona va tashkilotlarning o‘z mablag‘lari hisobidan moliyalashtirilgan 
asosiy kapitalga investitsiyalar – 71 257,3 mlrd. so‘m yoki jami asosiy kapitalga investitsiyalarning 29,1 % ini 
tashkil etdi.

Ta’kidlash joizki, 2020- yilga nisbatan o‘sish sur’ati 3,6 % ga kamayganiga qaramasdan, asosiy kapi-
talga o‘zlashtirilgan investitsiyalarning asosiy qismi korxona va tashkilotlarning o‘z mablag‘lari hisobidan moli-

Syalashtirildi. Bu, albatta, xo‘jalik yurituvchi subyektlar birinchi navbatda ichki resurslaridan foydalangan holda 

o‘z faoliyatini kengaytirish yoki modernizatsiya qilishni afzal ko‘rishini isbotlaydi.

6-grafik: Asosiy kapitalga o‘zlashtirilgan investitsiyalarning yillar kesimida o‘sish sura’ti

2021-yilning yanvar-dekabrida 104 457,3 mlrd. so‘m (dollar ekvivalentida 9,8 mlrd. AQSH doll.) yoki 2020- 
yilga nisbatan 105,2 % asosiy kapitalga xorijiy investitsiya va kreditlar o‘zlashtirildi.

Xorijiy investitsiya va kreditlarning jami asosiy kapitalga o‘zlashtirilgan investitsiyalardagi ulushi 42,7 % ni 
tashkil etdi

Xorijiy investitsiya va kreditlar tarkibida xorijiy investitsiyalar 39 879,4 mlrd. so‘mni va mos ravishda xorijiy 
kreditlar 64 577,9 mlrd. so‘mni tashkil qildi.

X U L O S A  V A  T A V S I YA L A R
Xulosa qilib aytganda, malakatning iqtisodiy o‘sishini ta’minlovchi asosiy sektor sifatida sanoatni ko‘rishimiz 

mumkin. YaIM da sanoatning ulishini ortirish uchun sanoatga yangi texnika va texnologiyalar, innovatsiyalarni 
targ‘ib etish dolzarb masala hisoblanadi. Bu masalani yechimi sifatida sanoatga to‘g‘ridan-to‘g‘ri xorijiy investit-
siyalarni jalb qilish ko‘riladi. Xorijiy investitsiyalarni mamlakat iqtisodiyotiga kirib kelishi uchun mamlakatda qulay 
investitsion muhit mavjudligi va mamlakat iqtisodiyoti jizibador bo‘lishi va mamlakatda qonun ustuvor bo‘lishi va 
xususiy mulkchilik huquqiy jihatdan havfsiz bo‘lishi lozim. Qulay investitsion muhitni yaratishda turli xil iqtisodiy 
sanoat zonalarning tashkil etilishi eng muqobil yo‘l hisoblanadi. Yuqorida keltirilgan mamlakat sanoatining rivo-
jlanishiga xizmat qiluvchi barcha faktorlar tizimli ravishda o‘rganilib chiqilib amalda qo‘llanilishi eng to‘g‘ri yo‘ldir.

